JAamaai( A Jasy (i pSay)
Islam se relijyon tout Mesaje

Allah yo.



Islam se relijyon tout Mesaje Allah yo.

I[slam se soumet devan Allah, Kreyate ak Met
linive a, epi obeyi li ak renmen ak respe. Fondasyon
I[slam se lafwa nan Allah : se li ki Kreyate a epi tout
sa ki egziste se kreyati li yo. Se li menm sel ki merite
adorasyon, li pa gen asosye. Pa gen lot dye ki gen
dwa pou yo adore sof li menm. Li gen pi bel non yo
ak kalite ki pi wo yo. Li gen péfeksyon total san
okenn mank. Li pat fe pitit, yo pat fe li tou, epi pa
gen anyen ki sanble avel. Li pa melanje ak kreyatil
yo epi li pa pran fom anyen nan sal kreye yo.

Epi Islam se sel relijyon Allah, sila ki tre anwo
nan syel yo.Li pa aksepte okenn lot relijyon nan
men moun pase li menm. Se relijyon sa a tout
pwofet yo (lape ak benediksyon sou yo) te pote bay
limanite

Youn nan prensip de baz Islam se lafwa nan tout
mesaje yo. Allah te voye yo pou transmet
komandmanl yo bay sévitel yo, epi li te ba yo liv.
Denye nan mesaje sa yo se te Mouhammad (lape ak
benediksyon Allah sou li). Allah te voyel ak dénye
lwa divin nan ki ranplase tout lwa mesaje ki te
anvan li yo. Allah te ba li gwo mirak pou apiyel, epi
pi gwo ladan yo se Koran ki Sen an. Koran an se
pawol Met tout linive a, se pi gwo liv limanite janm
konnen. Li se yon mirak nan kontni li, nan fason li
ekri ak nan jan li konstwi. Li gen ladanl gidans pou
jwenn verite kap mennen nou nan bone sou te a ak




nan apre lavi a. Li konseve jouk jounen jodi a nan
lang arab li te desann nan ; yo pa janm chanje ni yo
pa janm ranplase menm yon sel let ladan .

Youn nan prensip de baz Islam se lafwa nan zanj
yo ak lafwa nan Jou dénye a. Nan jou sa a, Allah ap
fé tout moun leve soti nan tonb yo (rezireksyon)
pou li ka jije yo dapre sa yo te fe. Konsa, moun ki te
fe bel aksyon pandan li te gen lafwa, lap jwenn yon
boneé ki pap janm fini nan Paradi a. Men, moun ki te
rejte verite a epi ki te fe move zak, lap jwenn yon
gwo chatiman nan lanfe. Yon 1ot prensip nan Islam
anko, se lafwa nan sa Allah deside (desten), kit li
bon kit li move

Epi Mizilman yo kwe Jezi se sevite Allah ak
mesaje li, yo kwe li pa pitit Allah ; paske Allah
telman gran, li pa ka gen ni madanm ni pitit. Men,
Allah fé nou konnen nan Koran an Jezi te yon pwofet
Allah te bay anpil mirak, epi Allah te voye li pou li te
ka rele pep li a pou yo adore Allah sélman san yo pa
ba li asosye. Koran an fé nou konnen tou Jezi pat
janm mande moun adorel , okontre, se li menm ki
tap adore Kreyate li a.

Islam se yon relijyon ki mache ak nati moun ak
bon sans. Tout nanm ki sen aksepte li, Se gwo
Kreyate a ki mete lwa sa yo pou tout kreyatil yo. Se
yon relijyon ki pote byen ak boné pou tout moun
net ; li pa fe diferans ant yon ras ak yon 1ot ras, ni
ant yon koulé ak yon lot koule. Nan Islam, tout
moun egal ego, pésonn pa pi bon pase yon l0t, sof si

moun sa a fe plis bel aksyon ki mache ak volonte
Allah.

Epi, tout moun ki gen bon konprann dwe kwe
nan Allah kom sel Met yo, nan Islam kom relijyon
yo, ak nan Mouhammad (ke lapé ak benediksyon
Allah kouvri)li kom mesaje Allah. Sa a se pa yon
bagay yon moun gen dwa chwazi fé jan li vle ; paske
Allah gen pou li mande chak moun kont nan jou
Jijman an sou fason yo te reponn mesaj pwoféet yo
te pote a. Si yon moun te gen lafwa, lap jwenn gwo
sikse ak delivrans ; men si yon moun te rejte verite
a, lap tonbe nan yon pet ki kle net.

"Epi, nenpot moun ki vle antre nan Islam dwe di:
(Mwen temwaye pa gen okenn lot dye ki merite
adorasyon sof Allah, epi mwen temwaye
Mouhammad se mesaje Allah), pandan li konnen
byen sa sa vle di epi li kwé nan sa ak tout ke li.
Konsa, li vin tounen yon mizilman; apre sa, lap
aprann res lwa ak pratik Islam yo tikras pa tikras,
poul ka fé sa Allah mande li fe.

Pou plis enfomasyon:

